
	चमत्कार हर दिन | HI.JESUS.NET
	लुका की क़िताब का लेखक लुका ख़ुद हैं, जिसमें उसने बड़े ध्यान से यीशु मसीह की ज़िंदगी, क्रूस की क़ुर्बानी, पुनरुथान और स्वर्गारोहण के बारे में लिखा है।
	लेकिन यह भी मुमक़िन हैं कि, लूका ने एक और क़िताब  लिखी हैं, जो हम ‘प्रेरितों के काम’ के नाम से जानते हैं। इसमें हम देखते हैं कि किस तरह पवित्र आत्मा के ज़रिए,  यीशु मसीह का कार्य आज भी हर तरफ़ जारी है।
	यह क़िताब उस ख़ास पल से शुरू होती है जब पुनरुथान के बाद, यीशु मसीह अपने चेलों से फ़िर मुलाक़ात करता है। चालीस दिनों तक वह उनसे ख़ुदा के राज्य और उस नई दुनिया के बारे में बात करता हैं, जो उसकी क़ुर्बानी और पुनरुथान के ज़रिए शुरू हुई। बाहर जाकर सेवा करने से पहले, यीशु मसीह अपने चेलों को इंतज़ार करने के लिए कहता हैं क्योंकि वह चाहता था कि उन्हें पवित्र आत्मा का  सामर्थ और उसकी क़ुव्वत मिले जिससे वे उसके गवाह बन सकें।
	इस क़िताब में यही होते हुए नज़र आता है। सुसमाचार तेज़ी से फ़ैलता है।
	हर तरफ़ परिवर्तन हो रहा हैं और एक नई पीढ़ी तैयार हो रही हैं जो यीशु मसीह के वचनों के मुताबिक़ चल रही हैं। यह क़िताब दिखाती है कि यीशु मसीह का कार्य उसके स्वर्गारोहण पर ख़त्म नहीं होता है, बल्कि आज भी, लोगों के ज़रिए आगे बढ़ रहा हैं।

	पौलुस फ़िर से सन्हेद्रिन (यहूदियों की सर्वोच्च धार्मिक और न्यायिक परिषद) के सामने खड़ा होता है, जहाँ वह एक बार फिर विरोधी नेताओं से घिरा होता है। बहस बढ़ जाती है, लेकिन पौलुस समझ जाता है कि फरीसियों और सदूकियों के बीच एकता नहीं है और वह उसी पर बात को मोड़ देता है। हालात तनावपूर्ण, गड़बड़ी और क़ाबू से बाहर होते जा रहें थें।
	और शायद यही बात इस अध्याय को इतना मानवीय बनाती है। पौलुस कोई अछूता या मुक़म्मल अगुआ नहीं था। जब उसके साथ नाइंसाफ़ी होती है और उसे मारा जाता है, तो वह भारी जवाब देता है। यहाँ तक कि जब उसे पता चलता है कि उसने महायाजक को संबोधित किया है, तो उसे अपने लफ्ज़ वापस लेने पड़ते हैं। पाकीज़गी मानवता को ख़त्म नहीं करती। ख़ुदा कमज़ोर और टूटे हुए लोगों के ज़रिए भी काम करता है।
	हालात इतने बिगड़ जातें है कि रोमी सैनिक उसे महफूज़ जगह पर ले जाते हैं। फ़िर रात में, जब शोर-शराबा थम जाता है और पौलुस अकेला होता है, ख़ुदा उसके पास आकर कहता हैं: “हिम्मत रख।” (प्रेरितों के काम २३:११)
	वह कोई लंबा भाषण नहीं देता और न ही कोई नया रास्ता दिखाता है, बल्कि अपनी मौजुदगी का सुक़ून और आगे बढ़ने का साहस देता है। इसलिए मिशन जारी रहता है, ख़तरे के बीच भी।
	इसी बीच, कुछ लोग पौलुस को मारने की साज़िश रचते हैं। चालीस से अधिक लोग यह क़सम खाते हैं कि जब तक पौलुस मर नहीं जाता, वे न खाएँगे न पिएँगे। लेकिन ख़ुदा उसे उसके एक भतीजे और एक रोमी सेनापति के ज़रिए बचाता है। वह उसको महफूज़ रखता है।

	प्रेरितों के काम अध्याय २७ में पौलुस को एक क़ैदी के रूप में रोम ले जाया जाता है। यह सफ़र आसान नहीं था। जल्द ही जहाज़ एक ख़तरनाक तूफ़ान में फँस जाता है। यह तूफ़ान, जिसे अक्सर यूरोक्लिडन कहा जाता है, यह इतना ख़तरनाक या डरावना होता है कि कई दिनों तक न सूरज नज़र आता है, न सितारे। तूफ़ान की वजह से जहाज़ इधर-उधर हिलता रहता है और उसमें सवार लोगों की बचने की सारी उम्मीद टूटने लगती है।
	इसी गड़बड़ी के बीच पौलुस खड़ा होता है। वह बताता है कि ख़ुदा के एक फ़रिश्ते ने उसे बताया था कि जहाज़ पर कोई भी नहीं मरेगा। जहाज़ टूट जाएगा, लेकिन लोग बचा लिए जाएँगे। पौलुस कहता है, “इसलिए हिम्मत रखो! क्योंकि मुझे ख़ुदा पर भरोसा है। जैसा उसने कहा है, वैसा ही होगा।” (प्रेरितों के काम २७:२५) पौलुस ख़ुद क़ैदी था, फ़िर भी वह उस जहाज़ पर उम्मीद का अगुआ बना। जहाँ तजुर्बेकार नाविक घबरा जातें हैं, वहाँ वह भरोसा दिखाता है।
	हर इंसान अपनी ज़िंदगी में तूफ़ानों से गुज़रता है, बेयक़ीनी, नुक़सान, तनाव या डर के हालात। हम अक्सर दुआ करते हैं कि ख़ुदा अभी के अभी तूफ़ान को रोक दे। लेकिन इस अध्याय में हम एक अलग सच्चाई देखते हैं: ख़ुदा सिर्फ़ तूफ़ान को थमाने वाला ही नहीं, बल्कि तूफ़ानों के बीच हमारे साथ चलता है।
	तूफ़ान तुरंत ख़त्म नहीं होता। जहाज़ टूट भी जाता है। लेकिन ख़ुदा अपना वादा पूरा करता है, सब लोग बच जाते हैं। उसकी वफ़ादारी का मतलब यह नहीं कि सब कुछ आसान हो जाए, बल्कि यह है कि वह हमें मुश्किल हालात से गुज़ारतें हुए भी महफूज़ रखता है।
	तो आप कैसे, पौलुस की तरह, डरने वालों के बीच उम्मीद की रोशनी बन सकते हैं?

	जहाज़ के डूबने के बाद पौलुस और बाकी मुसाफ़िर किसी तरह तैरकर माल्टा द्वीप पर पहुँचते हैं। वहाँ के लोग उनका बहुत मेहरबानी और रहमदिली से स्वागत करते हैं और ठंड से बचाने के लिए आग जलाते हैं।
	जब पौलुस आग के लिए लकड़ियाँ डाल रहा होता है, तभी एक ज़हरीला साँप उसके हाथ को काटता है। द्वीप के लोग तुरंत सोचते हैं कि यह किसी पाप या सज़ा का संकेत है। लेकिन सबकी हैरानी के बीच पौलुस साँप को झटक देता है और उसे कोई नुकसान नहीं होता।
	बाद में इसी अध्याय में पौलुस पुबलियुस के पिता को शिफ़ा देता है और फ़िर कई बीमार लोग उसके पास लाए जाते हैं और वे भी शिफ़ा पाते हैं। जो शुरुआत एक जहाज़ के टूटने से हुई थी, वही आगे चलकर एक ऐसा मंज़र बन जाता है जब ख़ुदा की क़ुदरत बहुत से लोगों के सामने ज़ाहिर होती है।
	ऐसा लगता है कि मुश्किलें एक के बाद एक बढ़ती ही जा रही थी, पहले तूफ़ान, फ़िर जहाज़ का टूटना और फ़िर साँप का काटना भी। ज़िंदगी में परेशानियाँ कभी-कभी लगातार आती रहती हैं। जब लगता है कि अब सबकुछ सही चल रहा है, तभी कुछ मुश्किलात सामने आ जातें है।

